
Forslag til reviderte vedtekter for ungdomsrådet 

Vedlegg:
Referat frå møte i arbeidsgruppa
Utkast til reviderte vedtekter Osterøy ungdomsråd 2023
Rådmannen sitt framlegg til vedtak:
Arbeidsgruppa sine forslag til endringar i vedtektene vert vedtekne slik dei ligg føre.

Ungdomsråd - 039/23

UR - behandling:
Koordinator for ungdomsrådet la fram saka. 
Møteleiar la fram følgjande framlegg til vedtak: «Arbeidsgruppa sine forslag til endringar i 
vedtektene vert vedtekne slik dei ligg føre, med følgjande nytt kulepunkt under §2 Økonomi og 
organisering, bokstav b, kulepunkt 4: På første møte med nytt ungdomsråd blir faste medlemmer, 
varamedlemmer og ordførar kalt inn.»

UR - vedtak:
«Arbeidsgruppa sine forslag til endringar i vedtektene vert vedtekne slik dei ligg føre, med følgjande 
nytt kulepunkt under §2 Økonomi og organisering, bokstav b, kulepunkt 4: På første møte med nytt 
ungdomsråd blir faste medlemmer, varamedlemmer og ordførar kalt inn.» Samrøystes vedteke. 

Saksopplysningar:
Saksopplysningar: 
Ungdomsrådet vedtok på møte 13.03.2023 å setta ned ei arbeidsgruppe som kunne utarbeida 
eventuelle forslag til endringar i ungdomsrådet sine vedtekter.

019/23 UR - vedtak: Ungdomsrådet opprettar ei arbeidsgruppe som skal gå gjennom vedtektene til 
ungdomsrådet. Arbeidsgruppa er sett saman av 4 medlemmer i ungdomsrådet, koordinator, samt 
politisk vald representant frå heradsstyret. Arbeidsgruppa kan legga fram forslag til endringar i 
vedtektene. Henrik Styve Mjelde, Elias Myking Rostøen, Harald Samuelsen Lid, Jonas Øvsthus, Kari 
Mjøs (KrF) og Silje Solberg, koordinator for ungdomsrådet, er med i arbeidsgruppa. 

Arbeidsgruppa hadde møte 20.02.2023 og gjorde følgjande forslag til endringar i vedtektene:

§2 Økonomi/organisering, punkt b, kulepunkt 3: Ungdomsrådet skal ha minimum 6 møter i året og 
kan ha fleire ved behov. 



§3 Funksjonstid og samansetning, punkt c, punkt 1: Før 15.09. kvar haust sender elevråda liste over 
nye representantar til ungdomsrådet. Representantar i ungdomsrådet kan på valtidspunktet ikkje ha 
fylt 19 år (ref. kommunelova av 2019).

§3 Funksjonstid og samansetning, punkt c, kulepunkt 2: Representantane til ungdomsrådet blir valde 
ved skuleval. Det er koordinator for ungdomsrådet og ungdomsrådet som er ansvarleg for å 
gjennomføre vala. 

Bakgrunn
Vedtektene vart sist revidert i 2021. 
Vurdering
Rådmannen vurderer at ungdomsrådet bør få moglegheit til å revidera vedtektene ved behov.

Folkehelse
Ikkje vurdert
Miljø
Ikkje vurdert
Økonomi
Ikkje vurdert
Konklusjon
Rådmannen legg fram saka til ungdomsrådet for handsaming. 


